
ORATIO

Cum anniversariam hanc, SERENISSIME PRINCEPS, EXCELLENTISSIMI PATRES, de BAPTISTA ZENO loquendi Provinciam suscepi, statim intellexi, non eam esse mihi Orationem habendam, quae ad maerorem, et tristitiam composita hominem immortalitate dignissimum vita functum lugeret; sed quae festivae similis amplissimo Viro gratularetur, quod eum tamquam optime de se meritum Civem Sapientissima omnium, quae unquam floruerunt, RESPUBLICA gloria nunquam interitura donaverit. 

Hic enim apparatus quamvis in speciem funebris imago potius funeris est dicendus quam funus. Haec, inquam omnia, quae Templi huius Majestatem squallore suffundunt tanquam praeteriti iam doloris imitamenta, non praesentis significationes sunt intuenda. Quicumque enim sciat, qua leges homines huius usura lucis fruantur, is quemquam, quantumvis summum, hominem tamen, duobus abhinc saeculis vivis ereptum complorandum minime iudicabit. 

Cum iacturae damnum recenter illatum, vel animo reputatur, vel adhuc, ut ita dicam, obversatur oculis, tunc non immerito etiam ab invitis lamenta extorquet; et de morte veluti iure nostro conquerimur, quae aliquot adhuc annos potuisset in commune commodum, et bonorum solatium singularem virtutem transmittere. 

At quoniam nostra Mortalium fata ab hisce spatiis longissimo intervallo distant, omnino a ratione alienum videretur, tunc temporis eum decessisse dolere, qui nunquam ad illud tempus naturae viribus pervenire potuisset. 

Cum igitur gravissimum casum aliquando opportunis lachrymis, miro consensu, communis luctus prosecutus fuerit, quod reliquum nobis est cum BAPTISTA ZENO, ad eius triumphum, non ad obitum necesse est pertinere.

 Quod cum ita sit, SERENISSIME PRINCEPS, hoc in Virtutis, et Gloriae triumpho mihi non nulla breviter delibanti aures praebere ne indignemini. 


Quamvis tanta sit honoris dignitas, et amplitudo, ut eo uno non modo Virtus aliquam se non indignam videatur habere mercedem, sed etiam Deus ipse immortalis coli patiatur in terris, nihilominus eum tantummodo plurimi faciendum existimo, qui non ambitioni, non potentiae, sed merito datus Rei honestissimae, ac pulcherrimae decus, et ornamentum praesefert. 

Saepe enim non summis Viris  summos delatos honores, et immeritos etiam non ignoramus, aliquando pro sceleribus, et flagitiis maxima praemia consecutos fuisse. Quo factum est, ut et qui ea contulerunt, insigni detrimento Rempublicam suam affecerint, et qui ea receperunt, inani quadam vanitatis specie contenti, spreto conscientiae iudicio, posteritatis ludibria minime evaserint. 

Ille igitur Honos caeteris rebus omnibus est praeferendus, qui a liberis, et Sapientibus Viris profiscitur, quique praeclarae Virtuti, non ingenti fortunae tribuitur. 

Quare quis non videat, ea, qui a VENETA REPUBLICA impartiuntur, honores esse vere meritorum insignia, et famae nequaquam deceptae certissima testimonia? 

Hic nempe veluti in arce sua dominatur libertas, hic nullus est, qui vel Nobilitatis splendore, vel divitiarum copia, vel factorum gloria caeteris ita praepolleat, ut eorum cervicibus gravis immineat. 

Una Legum auctoritas omnia regit, una omnibus imperat, nec nisi ad earum praescripta, hoc est ad trutinam meritorum expenduntur honores. 

Quorsum Oratio mea spectet, SERENISSIME PRINCEPS, EXCELLENTISSIMI PATRES, nemo est, qui per se ipse non videat. Nempe nihil nisi praeclarum esse nobis sentiendum de BAPTISTA ZENO, qui ab huiusmodi REPUBLICA maximo, et omnino singulari honore decorari meruerit. 

Innumeri sane ab huius inclytae Urbis ortu ad haec usque tempora floruerunt Clarissimi, et honestissimi Cives, qui omni Virtutum genere illustres, cum Imperii fines, et Patriae nomen feliciter prolataverint, se perpetuo duratura populorum omnium recodatione dignissimos praebuerunt. 

Nemo tamen, ( quod non immerito mirari possint exterae gentes ), Nemo, inquam, ex tanta magnorum hominum multitudine extitit, cui statam, solemnemque pompam ex Senatus Consulto instaurari cernamus. Ut propterea quamquidam, et prope supra humanarum virium conditionem de eo existimare debeamus, quel publica auctoritas consuerit quotannis non modo Viventium memoriae quomodocumque laudabiliter actae commendatione prope oculis ipsis exhibere intuendum. 

Et equidem ita est SERENISSIME PRINCEPS, hunc enim sibi perennem triumphum BAPTISTA ZENUS promeruit, non insigni aliquo edito belli facinore, quo vel teterrimum hostem pacem poscere victum coegerit, vel periculis strenue subeundis ingruentem Armorum tempestatem a finibus Patriis depulerit. P…. mercede aliquando celeberrimarum nationum … consensus cohonestare consuevit egregiae …. titudinis opera. Quod non immerito fac… sequentium deinde comprobaverunt aetat…..et gentium mores, quae statuas , arcus ….. huius generis alia exercituum Ducibus … rebus feliciter gestis, vel aliis etiam mino….dinis bellatoribus pro morte fortiter obi….cernenda censuerunt. Fas erat enim, ……… virius ob vitae discrimina, quibus de…..currere, esset omnium difficillima, …….. (562) nihilominus maxime indigeret Respublica, ea etiam amplioribus praemiis alliceretur, ut quod aevi mortalis forte pugnando amitteret, id sibi omnium saeculorum fama resarciendum non dubitaret. 

At in BAPTISTA ZENO longe aliter se res habet. A belli studiis omnino alienus, immo rebus sacris addictus eas solum Virtutes excoluit, quae hominem Sacerdotio initiatum, eumdemque praecipuo Nobilitatis flore, atque Eminentissima Ecclesiae Dignitate fulgentem decebant. 

Quaenam praecipue, et quot illae fuerint,non hominis alicuius privati, sed gravissimo ipsius REIPUBLICAE SERENISSIMAE testimonio Orbi universo innotescat. Hae nempe sunt illae, quae eius Sepulcro magnifice impositae Sanctissimum Virum, eumdemque Optimum Civem fuisse, dum viveret, haud obscure testantur. Ibi circumstant, et quae in Deum recta contendunt Fides, Spes, et Charitas; et quae hominem inter suos absolutissimum faciunt, Pietas, Prudentia, et Munificentia. 

Sicut illa a terrenis ad caelestia rapientes animum Deo simillimum reddunt, ita hae quae spectant ad humanae societatis cultum honeste, splendideque  agenda praecipiunt. At, quae hominum imbecilitas est, raro vero inter se copulatae cernuntur. 

Alii ut se Deo arctius coniungant, Mortalium rerum cogitationes, et negotia existimant deserenda. Alii cum se ad Rempublicam contulerunt, vel etiam cum rei familiaris curam suscipiunt, satis sibi esse ducentes, si a Christianorum legibus minime aberrent, Sanctitatis penetralia venerantur, vix ingrediuntur. 

At BAPTISTA ZENUS cum primum Divinis Vicentiae Episcopus praesideret, inde in Sacrum Cardinalium Collegium assumptus Principem in Ecclesia locum teneret, ita muneris gravissimi  partes implevit, et maximae proximam Dignitati Personam sustinuit, ut vitae integritate, et morum innocentia ne iis quidem cederet, qui a terrenis avulsi coelestium contemplationi, animaeque serio perficiendae unice vacant. 

Neque tamen iis Virtutibus contentus, quibus sibi uni prodesset, caeteras etiam exercuit, quae ad Civilem administrationem conducunt. 

Legatum egit in Umbria, et eo quidem eventu commissae sibi Provinciae securitatem, et felicitatem asseruit, ut SANCTAE SEDIS Imperium semper redderet optabilius, et Patriae quamvis celeberrimae gloriam augeret, quae tales Cives vere ad regendum factos seu pareret, seu formaret. Hic, nisi ad finem suum properaret, latissimum se se efferendi campum nancisceretur Oratio. 

Dici enim non potest, quanta Justitiae, Prudentiae, Charitatis, et Magnificentiae laude munus difficillimum sustinuerit, quantoque omnium dolore, ac desiderio in Urbem redierit. 

Rediit tamen in Urbem illam nationum omnium Parentem, in qua Christianae Reipublicae negotiis maiori Orbis beneficio incumberet. Ibi diu substinuit, et sicuti quamvis in summa fortuna constitutus vitae innocentia omnibus erat exemplo, ita mente perspicacissimus, et rerum maximarum experientia instructus, quamvis non semper aliis ordine dicendi praeiret, semper tamen gravissimis, et apprime congruentibus sententiis praeibat. 

Nec missionem ab his laboribus unquam obtinuisset, nisi mira animi moderatione, et vitae tranquilliter degendae cupidissimus maximas etiam spes, ab aliis tamen magis qua, a se conceptas, deserere maluisset. Patavium secessit, ubi et honesto otio vitae reliquum degeret, et prope in ipso Carissimae Patriae sinu decumberet. 

At Deus immortalis! Quam gloriosum fuit otium illud, quam divinis meritis cumulatum, quam nulli postponendum negotio! Tunc non aliud quam Deum, et Se cogitabat, ut Se continenter elaborando Digniorem Deo faceret. 

Tunc Divitias, quibus affluebat maximis, Templis qua inaedificandis, qua instaurandis, et exornandis, et piis locis eleemosinis, et reditibus adiuvandis, consecrandas putavit.

Et quia, licet vitae professio eum a Patria avocasset, nunquam tamen eius Charitatem exuerat, ingentem auri vim eidem legavit, quo clarissime cunctis testatum relinqueret, posse eumdem esse et Ecclesiae, et Patriae addictum, et largitiones eas, quae in Dei gloriam fiunt optime coniungi cum illis, quae in Patriae commodum cedunt. 

Civi igitur optimo, ac beneficentissimo cum sciret RESPUBLICA SERENISSIMA nullam posse parem gratiam referri, referre voluit aeternam; ut quod non posset magnitudine, duratione consequeretur, et ne omnino morti permitteret, quem maxime cuperet immortalem, anniversario triumpho ad vitam quodammodo revocare conatur.

